
Haitian Creole 

 

 

Pou Piblikasyon Imedya: 31 mas 2014  

 

GOUVÈNÈ CUOMO ANONSE AKÒ AK ALCOA POU EVITE REVOKASYON NAN OPERASYON MASSENA 

FABRIKAN ALIMINYÒM NAN  

 

 

Gouvènè Andrew M. Cuomo te anonse jodi a yon akò ak Alcoa ki pral anpeche revokasyon nan 

operasyon Massena fabrikan aliminyòm nan anrapò ak plan konpayi a pou fèmen kiv Massena li a nan 

fen mwa a.  

 

“Nouvèl yo nan mwa janvye sou plan Alcoa yo pou yo jere chanjman mondyal yo nan mache aliminyòm 

yo mennen nan diskisyon san pèdi tan ak Alcoa pou anpeche revokasyon, epi kenbe ak plan Alcoa pou 

modènize East Plant lan,” te deklare Gouvènè Cuomo. “Akò sa reyalize objektif sa yo epi aplike 

angajman dyòb strik Alcoa dwe pran pou li kontinye itilize kèk nan elektrisite pi bon mache ki genyen 

nan peyi a.” 

 

“Mwen temwen apre anpil vizit nan izin Massena East jan Alcoa jwe yon wòl esansyèl nan North Country 

a, nan fè fanmi viv ak soutni ekonomi an,” te deklare Gouvènè adjwen Robert J. Duffy. “Konsève dyòb 

nan Alcoa se yon bagay esansyèl pou kenbe kwasans ak devlopman pèmanan rejyon an, epi mwen 

felisite Gouvènè Cuomo, NYPA, ak patenè nou yo nan Alcoa pou sipò yo nan pwoteje ak konsève dyòb sa 

yo,sa ki gen kokenn enpak nan kominote ki atravè North Country.” 

 

Alcoa pral envesti nan devlopman fiti mendèv li a epi konsève operasyon yo nan enstalasyon Massena 

West li a, san bliye 750 dyòb pou pi piti. Anmenm tan, kalandriye a pou yon nouvo enstalasyon East 

modènize rete menm jan.  

 

Nan nouvo akò a, ki se yon sipleman pou sa ki te jwenn nan lane 2009 la eki te amande nan lane 2011, 

Power Authority pral konsève kontra apwovizyonman idwoelektrik 478 megawat (MW) Alcoa a, pou 

asire konpayi a gen foul apwovizyonman kouran yon fwa enstalasyon modènize a kòmanse fonksyone. 

(Yon MW kouran sifi pou konble bezwen 800 rive 1.000 kay nòmal.)  

 

Antretan, NYPA pral retire de frè sèvis sou bòdwo kouran chak mwa Alcoa pou sipòte rantabilite 

operasyon Massena konpayi a pandan yon resesyon mondyal nan sektè aliminyòm nan. 

Alcoa pral peye yon pwogram fòmasyon pou dèvlopman mendèv wo nivo pou anpwaye li genyen yo pou 

fòme yo pou dyòb teknik y ap mande anpil eki pral nesesè nan operasyon izin lan pi devan.  

 

“Objektif la se te anpeche revokasyon,” te deklare Gil C. Quiniones, prezidan direktè jeneral NYPA. “Li te 

klè pou tout moun jan sa te gen yon kokenn anpòtan pou Alcoa toujou gen garanti lap resevwa 

alokasyon kouran bon mache li a nan NYPA’s St. Lawrence-Franklin D. Roosevelt Hydroelectric Power 

Plant. Dèske nou te reyisi jwenn yon akò satisfezan sa montre Eta New York ak Alcoa rekonèt bezwen ki 

genyen pou diminye oposib enpak fèmti kiv Massena East yo ak pou rebati enstalasyon esansyèl sa.” 

 

“Li tap difisil pou egzajere enpòtans Alcoa nan ekonomi North Country a,” te deklare Jij Eugene L. 

Nicandri, yon manm konsèy NYPA ak rezidan Massena. “Eta New York anba lidèchip Gouvènè a negosye 

yon akò pozitif ki pral anpeche revokasyon epi ede garanti fiti Alcoa nan ane kap vini yo.”  

 

“Nou devwe pou Massena epi nou gen yon enterè dirèk nan siksè kominote sa, kidonk pwogram apranti 

a konsevwa pou l gen yon kokenn enpak sou alafwa ekonomi li a ak mendèv li a,” te deklare John 

Martin, Prezidan Alcoa Global Primary Products – United States. “Nou ta renmen remèsye New York 

Power Authority, sendika nou yo ak pati konsènen onivo eta, lokal ak lòt moun pou travay di ak 

koperasyon yo pandan tout pwosesis sa. Nou apresye sipò kolektif yo nan asire Massena West rete 

konpetitif nan ane kap vini yo.” 

 

 “Menm lè jodi a bay siyal fen yon epòk font nan Massena East, nou espere anons Gouvènè Cuomo fè 

jodi a pral mete baz pou yon epòk font fiti nan Massena,” te deklare David W. LaClair Jr., prezidan, 

United Steelworkers Local 450-A. “Negosyasyon yo ak konpayi a te bay posiblite pou manm nou yo ki 

nan toulede USW Local 450A ak 420. Kreyasyon pwogram apranti a epi mete ansanm anpwaye ki nan 

East ak West pandan n ap evite revokasyon, mete nou nan yon pozisyon pi solid pou lavni.”  

 

Nan dat 15 janvye, Alcoa te anonse li tap fèmen nèt rès seri kiv ki nan Massena East yo paske yo pa te 

konpetitif ankò sou mache aliminyòm aktyèl la kote pri yo te chite nèt ale.  

 

Senatè Patty Ritchie te di konsa, “Depi premye odisyon an sou plan Alcoa pou fèmen East Plant la, 

enkyetid mwen santre sou pwoteje dyòb ak kenbe Alcoa kòm yon pati dinamik nan ekonomi North 

Country a. Mèsi ak tout kè m pou Gouvènè Cuomo ak ekip li a ki nan New York Power Authority paske yo 

te kanpe pou kominote nou an lè yo te rive nan aranjman ak Alcoa pou evite revokasyon ak diminye 

oposib enpak fèmti East Plant la.”  

 

Senatè Joseph Griffo te di konsa, “Akò ak Alcoa ki fenk anonse a asire anpwaye ki la yo eki pa chwazi òf 

konpansasyon konpayi a pa gen danje sou tèt yo. Se yon gwo soulajman-pa sèlman pou anpwaye sa yo 

men pou tout kominote North Country a. Nou tout rekonesan anvè Gouvènè Cuomo ak NYPA pou sipò 

yo bay rejyon an nan yon moman difisil.” 

Manm Asanble Addie Russel te di konsa, “Nouvèl yo nan mwa janvye sou plan Alcoa pou fèmen 

Massena East te peze anpil sou kominote nou an. Grasadye, yo te jwenn yon metòd ekilibre pou vanse 

pou evite revokasyon epi kenbe plan Alcoa rantab pou bati yon East Plant modèn pou ranplase ansyen 

an. Mwen voye yon chay mèsi pou Gouvènè Cuomo ak Power Authority pou travay tèt ansanm yo fè ak 

Alcoa onon North Country a.”  

 

KoPrezidan Konsèy Devlopman Ekonomik Rejyon North Country, Tony Collins, te di konsa, “Alcoa se yon 

kokenn pati nan ekonomi lokal la epi pwoteje dyòb enpòtan anpil pou divès enterè komèsyal nan North 

Country. Mwen kontan wè kouran bon mache NYPA nan Alcoa pral kontinye pwoteje dyòb pandan 

konpayi a kontinye ap travay pou bati ak jere yon nouvo enstalasyon modèn nan Massena,”  

 

Robert McNeil, prezidan, St. Lawrence River Valley Redevelopment Agency, te di konsa. “Mwen apresye 

efò Gouvènè a, Alcoa ak Power Authority fè pou jwenn yon akò pou ede pwoteje dyòb nan North 

Country. Nan tèt ansanm tout moun, nou kapab ankouraje rantablite alontèm Alcoa epi garanti konpayi 

a pral kontinye fè aliminyòm nan Massena pandan anpil ane ankò.”  

 

Sipèvizè Vil Massena Joe Gray te di konsa, “Tou sa nou ka fè nan tèt ansanm pou kenbe nivo anpwa nan 

Alcoa epi fè bon itilizasyon ak kouran idwoelektrik NYPA a se bon nouvèl pou Massena. Nou toujou 

espere modènizasyon pral kontinye fèt alè. Jiskaske li finalize, akò tankou sa pa lòt bagay, se yon bagay 

pozitif.”  

 

Majistra Massena a, James Hidy, te di konsa, “Nouvo akò sa pral pèmèt nivo anpwa rete estab pandan 

Alcoa ap kontinye vanse ak modènizasyon East Plant lan pou garanti fiti alontèm konpayi a nan 

Massena.” 

